
Jeju el njendo’gɨ lə’ne ene: «Majɨ kadɨ me’se ɓol el, uni 
me’se adi Luwə, ə uni me’se adi’m’in tɔ. Me ɓe’tɨ lə Bai, 
kəy’gɨ in ngayn non. Kin ə re in nya kɨ rɔta’tɨ el ə, re m’a 
m’el’se, tadɔ m’njɨ m’aw kadɨ m’ra go lo tadɔ lə’se.»



«Lokɨ m’aw, ə m’ra go lo ginn’ə gangɨ ningə, m’a m’təl 
to m’re kadɨ m’ɔy’se, m’aw sese rɔ’m’tɨ, kadɨ to lo kɨ 
m’in’tɨ, ingɨ kaa in’tɨ tɔ.»



M’in ngonnkon’se Jan, kɨ m’in sese nan’tɨ me kon’tɨ, 
m’in dann’se’tɨ ingɨ kɨ Luwə ində’se to ngar’gɨ, m’in 
m’uwə tɔgɨ’m ba sese me kində rɔ nan’tɨ 

kɨ Kirisitɨ. De’gɨ iləi m’in 
dangay’tɨ dɔ dor’tɨ kɨ 

                                                       Patimosɨ tadɔ ta lə 
                                                        Luwə kɨ m’iləmbər’ə, 
                                                        taa tadɔ mannajɨ kɨ 
                                                        m’man dɔ ta kɨ rɔta’tɨ 
                                                        kɨ Jeju Kirisitɨ 
                                                        te kɨ dɔ’a.



Tanan’tɨ non, Ndil Luwə tətɨ’m uwə’m aw sə’m dɔran’tɨ. 
Ningə nyɨ, m’oo kumbər ngar te isɨ, ə de madɨ isɨ dɔ 
kumbər ngar’tɨ kakin.



Taa m’oo ndu nyakində’gɨ pətɨ kɨ dɔran’tɨ, kɨ dɔnangɨ’tɨ, 
ginn dɔnangɨ’tɨ, kɨ me babo’tɨ osi pa eyina: «Kulə tɔjɨ, 
kɨ kɔsikurə, kɨ tɔɓar, kɨ tɔgɨ, 
in lə nje kisɨ dɔ kumbər ngar’tɨ 
in kɨ Ngonn batɨ kɨ dɔkagilo’gɨ 
kɨ dɔkagilo’gɨ!» 



Ningə m’oo ɓebo kɨ ar njay, adɨ in Jerujalem kɨ sigɨ ə in 
dɔran’tɨ rɔ Luwə’tɨ, to dene kɨ ra mandɨ majɨ isɨ’n dɔ 
nja’ne’tɨ isɨ nginə ngaw’ne kam be. Ningə m’oo ndu ta 
madɨ in kɨ dɔ kumbər ngar’tɨ, elta kɨ tɔgɨ’ne ene: «Oyi lo 
kisɨ Luwə ə re isɨ dann de’gɨ’tɨ kin. Luwə a isɨ dann’de’tɨ, 
ningə ingɨ a in 
de’gɨ li’ə. A isɨ 
dann’de’tɨ to 
Luwə lə’de.»



Malayka tɔjɨ’m mann ba kajɨ, kɨ ndolo to bər be kɨ isɨ 
uwə kɨ tɔgɨ’ne lo kisɨ Luwə’tɨ in kɨ Ngonn batɨ.



Ɓebo kakin aw ndoo kadɨ eke nanyi kɨ kadɨ oo’n lo el 
jagɨ, tadɔ kunjɨ Luwə unjɨ dɔ’a’tɨ, ningə Ngonn batɨ in 
lambɨ kɨ kadɨ oo’n lo.



Nya madɨ kare kɨ to njen 
a ur me’tɨ el, taa de kɨ 
njera nya’gɨ kɨ majɨ koo 
el, kɨ nje ngom a ur 
me’tɨ el tɔ. In de’gɨ kɨ 
tɔ’de in kɨ ndangɨ me 
makitu kajɨ’tɨ lə Ngonn 
batɨ par ə a uri me’tɨ.



«A bɔr mann non mbonyi mbonyi 
kum’de’tɨ. Koy a goto, ndingə ndoo a 
goto, kuwə ndoo a goto, kon a goto, 
tadɔ dɔran kɨ dɔnangɨ kɨ kɔkɔ kɨ 
nya’gɨ kɨ me’tɨ gotoi kɔ.» 



Nya madɨ kɨ kadɨ to Luwə a mann’n’ə goto. Kumbər 
ngar kisɨ Luwə in kɨ Ngonn batɨ a in me ɓebo’tɨ, ningə 
njekulə’gɨ lə Luwə a awi non’a’tɨ kadɨ to gosi’ə.
A oyi takumə, ningə tɔ’a a in kɨ ndangɨ natɨ non’de’tɨ.



Ningə m’oo njekoy’gɨ, de’gɨ kɨ tɔgɨ kɨ ngann’gɨ kɨ du, rai 
taa non kumbər ngar’tɨ kakin. Lo kin’tɨ, makitu’gɨ in kɨ te. 
Makitu madɨ kɨ rangɨ kare in kɨ te, ningə in makitu kajɨ. 
Njekoy’gɨ ingəi takigangɨ kigo lo kulə ra’de’gɨ’tɨ kɨ rai. In 
takigangɨ kigo lo ta’tɨ kɨ ndangi me 
makitu’tɨ. Nga ningə de kɨ tɔ’a in kɨ 
ndangɨ me makitu kajɨ’tɨ el, 
a iləi’ə dilə por’tɨ kin tɔ.



Ndil Luwə in kɨ dene kɨ nje ngaw eli eyina: «Re!» Ə kadɨ 
de kɨ oo dɔ ndu ta’gɨ kin ene: «Re!» Kadɨ de kɨ kundə 
mann ra’a, re, ə kadɨ de kɨ ge kanyi mann kajɨ, ingə 

kare um ndogɨ el tɔ. 



60 60

Tadɔ Luwə ndigɨ de’gɨ kɨ dɔnangɨ’tɨ ne 
ngayn, ə adɨ’de Ngonn’ne kɨ kojɨ 

kareba, kadɨ de kɨ ra kɨ un me’ne ə, 
kadɨ de’ə kin tujɨ kɔ el, nan 

kadɨ isɨ kɨ dɔ’ne taa 
bitɨ kɨ non’tɨ.



Rɔman’gɨ 3:23 de’gɨ pətɨ in njeramajel’gɨ, 
adɨ tɔɓar lə Luwə nal’de.

Rɔman’gɨ 6:23 Tadɔ nyakugə ɓangɨ majel in koy, ningə nya 
kadɨ kɨ Luwə adɨ’je kare in kajɨ kɨ bitɨ kɨ non’tɨ, me tɔ Jeju 

Kirisitɨ kɨ Burəɓe lə’je.

Ebirə’gɨ 9:27 Ningə in kɨ kində dɔ’a dana kete, 
kadɨ de kɨ ra ra a oy nja kare par, ningə go koy’o’tɨ, 

Luwə a gangɨ ta dɔ’a’tɨ.
Epejɨ’gɨ 2:8,9 In takul memajɨ kɨ gorow lə kunme ə, ingəi 

kajɨ um in kigo kɔjɨ ta ra’tɨ lə’se el. Nan in Luwə ə adɨ’se kajɨ 
kin kare. Kajɨ kin in kɨ takul kulə ra’se madɨ kɨ majɨ el. In be 

el, kadɨ de madɨ ində’n kadɨ’ne el.

Rɔman’gɨ 10:9,10 Tokɨ rɔta’tɨ, re ta te ta’i’tɨ tokɨ Jeju in 
Burəɓe, ə re un me’i tokɨ Luwə un’ə taa dann njekoy’gɨ’tɨ 
ningə, a ingə kajɨ. Tadɔ kunme kɨ in ngarme’de’tɨ ə Luwə 

a ɔr ta dɔ de’tɨ, ningə ta kɨ te ta de’tɨ ə a ajɨ’de tɔ.



Jan 3:16,17 Tadɔ Luwə ndigɨ de’gɨ kɨ dɔnangɨ’tɨ ne ngayn, 
ə adɨ’de Ngonn’ne kɨ kojɨ kareba, kadɨ de kɨ ra kɨ un 

me’ne ə, kadɨ de’ə kin tujɨ kɔ el, nan kadɨ isɨ kɨ dɔ’ne taa 
bitɨ kɨ non’tɨ. Nya kɨ kadɨ de gər, Luwə ulə Ngonn’ne 

dɔnangɨ’tɨ kadɨ gangɨ’n ta dɔ de’gɨ’tɨ kɨ dɔnangɨ’tɨ el, nan 
ulə si’ə kadɨ ajɨ’de!

1 Jan 5:11-13 Najɨ kɨ man kɨ kadɨ jɨ gəri majɨ in kajɨ kɨ bitɨ 
kɨ non’tɨ kɨ Luwə adɨ’je kin. Ningə in kajɨ kɨ adɨ’je kɨ takul 
Ngonn’o. De kɨ in me Ngonn’tɨ ingə kisikidɔtaa, nan de kɨ 

in me Ngonn lə Luwə’tɨ el, kisikidɔtaa li’ə goto.
Nga ningə, kɨ ne kin, m’ndangɨ makitu kin m’adɨ’se, in kɨ 

uni me’se adi Ngonn lə Luwə, kadɨ in gəri tokɨ ingəi kajɨ kɨ 
bitɨ kɨ non’tɨ.

